


PENAUNG
Yang Berbahagia Tan Sri Datuk Amar Haji Bujang bin 
Mohd Nor
Setiausaha Kehormat
Lembaga Amanah Kebajikan Masjid Negeri Sarawak

PENASIHAT 
Tuan Haji Mohamad Sabry bin Haji Othman
Pengurus Besar
Lembaga Amanah Kebajikan Masjid Negeri Sarawak

EDITOR
Megawati binti Haji Julaihi
Ketua, Sektor Korporat dan Pengurusan

Nona Zaharia binti Fadzil
Ketua, Sektor Kewangan dan Pelaburan

PENGARANG
Abang Bikusary bin Haji Kadir
Ketua, Bahagian Pentadbiran

Abdullah bin Tamel
Ketua, Bahagian Pelajaran

Poniman bin Margiman
Ketua, Bahagian Keselamatan

Noratini binti Sebri
Ketua, Bahagian Pengurusan Sumber Manusia

Haryati binti Mohamad
Ketua, Bahagian Penyelidikan dan Pembangunan

PENOLONG PANEL EDITOR
Rahimah binti Ariffin, Guru MATTARY
Misiah binti Wajhi, Guru MATTARY
Azlyn binti Abdul Rahman, Guru MATTARY
Nurul Ikhsan binti Bohari, Guru MATTARY

KOORDINATOR PENERBITAN DAN REKABENTUK
Mohd Nashriq bin Nizam

PEREKA GRAFIK & JURUGAMBAR
Heiruzam Filani bin Mohamad
Hadihizami bin Haidi

TERBITAN
Unit Penerbitan

SIDANG REDAKSI

DARI HULU KE MUARA
Masjid Al-Bugisiah, Kampung Pelandok Ulu

Sambutan Malam Nisfu Syaaban
Sambutan Malam Israk Mikraj

Majlis Taklimat Ihya Ramadan

Majlis Pengagihan Bubur MASJA-SA

Majlis Sumbangan Derma Ramadan

Majlis Khatamal Quran

MATTARY Ke Mercu Dunia

Musabaqah Al-Quran MATTARY

Hari Guru MATTARY

Bengkel Menjawab Soalan UPSR

Hari Sukan TATTARY

Berita Bergambar

Seruan Mimbar

Kursus Induksi Kakitangan Siri 2 LAKMNS

Latihan Bulanan Bahagian Keselamatan

Imarah Masjid 
Masjid Riyadhusalihin, Kampung Semera

Rentetan Pembinaan Masjid Bandaraya Kuching

Pengurusan Kewangan

Profil Warga LAKMNS

Rasulullah S.A.W. Guru Teladan

3

4

5

6

7

8

9

10

11

12

13

14

16

18

19

20

21

22

27

28

Assalamualaikum Warahmatullahi Wabarakaatuh

Pengarang ingin mengajak pembaca budiman sekalian untuk 
merenung sejenak mengenai rezeki yang Allah S.W.T. berikan 
kepada kita. 

Sumber rezeki bagi setiap orang bukan terbatas dalam bentuk wang 
ringgit, material atau harta benda semata-mata, tetapi rezeki yang 
meliputi kelapangan waktu untuk membuat kebaikan dan amal 
ibadah kepada Allah S.W.T., hatta memiliki kesihatan yang baik. 

Firman Allah dalam Surah Al-Baqarah ayat 172 yang bermaksud, 
“Wahai orang-orang yang beriman, makanlah dari benda-benda 
yang baik (yang halal) yang telah Kami berikan kepada kamu 
dan bersyukurlah kepada Allah, jika betul kamu hanya beribadat 
kepada-Nya.” 

Sidang pembaca yang dirahmati Allah S.W.T.,

Rezeki yang paling baik adalah rezeki yang dipenuhi dengan berkat 
iaitu rezeki yang walaupun sedikit tetapi mencukupi, manakala rezeki 

yang tidak baik adalah rezeki yang diperoleh dengan banyak, tetapi 
tidak mendatangkan manfaat, tidak pernah cukup dan tidak berkat.
Selain itu, rezeki yang kita peroleh dari jalan yang salah ataupun 
bercampur antara yang halal dengan yang haram akan memberi 
kesan yang tidak baik, sama ada pada diri kita sendiri, keluarga, 
masyarakat mahupun kita dengan Allah S.W.T. 

Dari riwayat Al-Imam Ahmad, Rasulullah S.A.W. bersabda, 

“Tidak akan memasuki syurga, daging yang tumbuh daripada 
yang haram, api neraka lebih utama baginya.”

Oleh itu, kita wajiblah berhati-hati dalam mencari dan mendapatkan 
rezeki, apalah gunanya kita mempunyai kekayaan di dunia ini tetapi 
segala ibadat dan amal bakti kita kepada Allah S.W.T. tidak diredai-
Nya, disebabkan kita terlalu rakus di dalam mencari harta hingga 
mencampur-adukkan antara yang hak dan yang batil. Nauzubillah 
Minzalik. 

WACANA PENGARANG

KANDUNGAN>

Masjid Al-Bugisiah, Kampung Pelandok 
Ulu, Kota Samarahan menjadi destinasi jejak 
Dari Hulu Ke Muara pada kali ini. 

Mengikut sejarah awal, pada tahun 1920 an, 
orang Bugis dari Sulawesi telah berhijrah 
ke Asajaya dan meneroka tanah-tanah yang 
sehingga kini disebut Kampung Pelandok 
Ulu. Justeru itu, penduduk kampung telah 
membina sebuah masjid yang pertama di 
atas tanah waqaf yang diberi nama Masjid 
Al-Bugisiah. Masjid ini dibina menggunakan 
kayu belian dan beratapkan daun rumbia 
secara bergotong-royong oleh penduduk 
kampung. 

Struktur bangunan Masjid Al-Bugisiah telah dinaiktaraf oleh penduduk kampung dengan menggunakan peralatan simen 
dan batuan konkrit. Selain itu, terdapat juga penduduk kampung mewaqafkan tanah mereka seperti Haji Pendita yang 
telah mewaqafkan satu per dua ekar tanah milik beliau untuk tujuan pembesaran kawasan sekitar masjid. 

Pada 4 Ogos 2014, struktur Masjid Al-Bugisiah sekali lagi telah dibaikpulih oleh Jawatankuasa Masjid dengan 
menggunakan peruntukkan kewangan hasil sumbangan penduduk kampung dan Mantan Tuan Yang Terutama Yang di-
Pertua Negeri Sarawak, Tun Ahmad Zaidi Adruce yang berjumlah RM50,000.00. 

Keunikan seni bina masjid ini dapat dilihat melalui ukiran 
seni khat dan kaligrafi ayat-ayat suci al-Quran pada dinding 
dan hadapan ruang sembahyang yang dihasilkan oleh 
penduduk Kampung Pelandok Ulu sendiri. 

Setelah melalui beberapa fasa perubahan dan peredaran 
zaman, Masjid Al-Bugisiah kini mampu memuatkan 500 
orang jemaah pada satu–satu masa. 

Dari HULU Ke MUARA

3

UNIT PENYELARAS KEGIATAN

Reka bentuk asal Masjid Al-Bugisiah 

Penaiktarafan struktur bangunan Masjid Al-Bugisiah pada 4 Ogos 2014 

Keadaan terkini Masjid Al-Bugisiah

Sambutan Malam Nisfu Syaaban

Sambutan ISRAK MIKRAJ

Bulan Syaaban merupakan bulan yang mempunyai 
kelebihan yang telah Allah S.W.T. sediakan khusus kepada 
umat Nabi Muhammad S.A.W. Selain itu, terdapat satu 
malam pada bulan ini yang mana pintu langit terbuka luas 
dan Allah S.W.T. memakbulkan doa hamba-hambanya iaitu 
malam Nisfu Syaaban (15 Syaaban). 

Malam Nisfu Syaaban turut digelar Lailatul Mubarakah 
iaitu malam keberkatan juga merupakan malam yang penuh 
rahmat dan pengampunan daripada Allah S.W.T. Adapun 
kelebihan Malam Nisfu Syaaban ini telah disebutkan di 
dalam hadis sahih daripada Mu’az bin Jabal R.A, Rasulullah 
S.A.W. telah bersabda yang bermaksud: -

“Allah S.W.T. memandang kepada semua makhluk-Nya di 
Malam Nisfu Syaaban, maka diampunkan dosa sekalian 
makhluk-Nya kecuali orang yang menyekutukan Allah 
S.W.T. atau orang yang bermusuhan” (Hadis riwayat Ibnu 
Majah, At-Thabrani dan Ibnu Hibban).

Justeru itu, Masjid Jamek Negeri Sarawak juga tidak ketinggalan untuk mengadakan sambutan malam Nisfu Syaaban 
pada 11 Mei 2017 bersamaan dengan 15 Syaaban 1438H. Antara pengisian yang diadakan pada malam tersebut ialah 
bacaan Surah Yasin sebanyak tiga kali dan doa yang telah dipimpin oleh Al-Fadhil Ustaz Syed Abdul Aziz bin Wan 
Yusof selaku Penolong Imam Besar II Negeri Sarawak selepas sembahyang Maghrib berjemaah. 
Dianggarkan seramai 500 orang Jemaah hadir bagi memeriahkan majlis sambutan Nisfu Syaaaban tersebut. Semoga 
program seumpama ini dapat mengeratkan lagi jalinan ukhuwah dan silaturrahim di antara masyarakat Islam di Negeri 
Sarawak khususnya. 

Peristiwa Israk Mikraj merupakan salah satu bukti dan 
tanda kekuasaan Allah S.W.T. dengan menjadikan suatu 
peristiwa yang boleh dianggap ganjil bahkan hal yang lebih 
hebat daripada itu dengan kehendak-Nya. Sebagaimana 
Firman Allah S.W.T. yang bermaksud: 

“Maha Suci Allah, yang telah memperjalankan hamba-
Nya pada suatu malam dari Masjidil Haram ke Masjidil 
Aqsa yang telah Kami berkati sekelilingnya agar Kami 
perlihatkan kepadanya sebahagian dari tanda-tanda 
(kebesaran) Kami. Sesungguhnya Dia adalah Maha 
Mendengar lagi Maha Mengetahui.” Surah Al-Isra’, 4:1. 
Peristiwa Mikraj atau perjalanan Rasulullah S.A.W. ke 
Sidratul Muntaha adalah tempat berlakunya peristiwa 
Rasulullah S.A.W. menerima perintah Allah S.W.T. untuk 
mengerjakan solat lima waktu sehari semalam. Perintah 
ini adalah secara langsung diberikan oleh Allah S.W.T.  
kepada Baginda S.A.W. tanpa perantara. 

Walaupun pada awalnya Allah S.W.T. memerintahkan 
untuk mendirikan solat sebanyak 50 waktu, namun tanda 
kasihnya Rasulullah S.A.W. memohon agar dikurangkan 
sehinggalah perintah solat menjadi lima waktu sehari 
semalam seperti hari ini. 

Bagi menghayati peristiwa tersebut, Lembaga Amanah Kebajikan 
Masjid Negeri Sarawak (LAKMNS) turut mengadakan pengisian 
pada 23 April 2017 bersamaan 26 Rejab 1438H yang dimulakan 
dengan sembahyang Maghrib berjemaah, diikuti ceramah agama 
dan seterusnya sembahyang Isyak berjemaah. Objektif program ini 
diadakan bagi memperingati peristiwa bersejarah tersebut disamping 
mengambil ibrah melalui ceramah agama yang disampaikan oleh Al-
Fadhil Ustaz Dzulhadzri bin Japar Shedik di Masjid Jamek Negeri 
Sarawak. Manakala, di Masjid Bandaraya Kuching pula, penceramah 
jemputan ialah Al-Fadhil Ustaz Ainuddin bin Dolhakim. 

Program ini merupakan salah satu usaha dakwah dan meningkatkan 
keimanan serta  ketakwaan kepada Allah S.W.T.

>

Bacaan Surah Yasin yang dipimpin oleh 
Al-Fadhil Ustaz Syed Abdul Aziz bin Wan Yusof, 

Penolong Imam Besar II Negeri Sarawak

Penceramah Jemputan, 
Al-Fadhil Ustaz Dzulhadzri Japar bin Shedik

MAJLIS TAKLIMAT 
IHYA’ RAMADAN
Majlis Taklimat Ihya’ Ramadan telah diadakan 
pada 20 Mei 2017 iaitu pada hari Sabtu bermula jam 
9.00 pagi bertempat di Anjung Kiri, Masjid Jamek 
Negeri Sarawak. Majlis ini diadakan bertujuan untuk 
memberikan taklimat tentang program-program 
anjuran Lembaga Amanah Kebajikan Masjid Negeri 
Sarawak (LAKMNS) yang akan diadakan di Masjid 
Jamek Negeri Sarawak dan Masjid Bandaraya 
Kuching bermula pada 26 Mei 2017 hingga 24 Jun 
2017 iaitu sepanjang bulan Ramadan. 

Dianggarkan seramai 300 orang jemputan hadir bagi 
memeriahkan majlis tersebut yang terdiri daripada 
Ketua Masyarakat Bahagian Kuching, Pengerusi 
Masjid dan Surau Bahagian Kuching, Peserta Kelas 
Penyelaras Pelajar (KPP) dan peserta-peserta Taklim 
Wanita.

Majlis dimulakan dengan ucapan aluan serta penerangan mengenai aktiviti sepanjang bulan Ramadan anjuran LAKMNS 
oleh Encik Nuraiman bin Omar, Pegawai Bahagian Masjid-Masjid, LAKMNS. Seterusnya ialah slot Taklimat Ihya’ 
Ramadan yang disampaikan oleh Al-Fadhil Ustaz Haji Mual bin Haji Suaud, Penolong Ketua Mufti dari Jabatan Mufti 
Negeri Sarawak. 

Antara intipati taklimat yang beliau sampaikan adalah berkenaan dengan hukum-hukum puasa, perkara-perkara yang 
boleh atau dilarang sepanjang puasa serta amalan-amalan sunat sepanjang puasa di samping merungkaikan persoalan 
serta kemusykilan berkenaan dengan puasa. Majlis diakhiri dengan bacaan tahlil arwah yang dipimpin oleh Sahibul 
Fadhilah Ustaz Haji Mustapha Kamal bin Ahmad Fauzi, Imam Besar Negeri Sarawak.

BAHAGIAN MASJID-MASJID >

Al-Fadhil Ustaz Haji Mual bin Haji 
Suaud, Penolong Ketua Mufti dari  

Jabatan Mufti Negeri Sarawak

Antara sebahagian jemputan 
yang hadir

Encik Nuraiman bin Omar, Pegawai 
Bahagian Masjid-Masjid, LAKMNS  

menyampaikan cenderahati kepada Al-
Fadhil Ustaz Haji Mual bin Haji  
Suaud, Penolong Ketua Mufti dari  Jabatan 

Mufti Negeri Sarawak

Sahibul Fadhilah Ustaz Haji Mustapha Kamal bin Ahmad Fauzi, 
Imam Besar Negeri Sarawak, Al-Fadhil Ustaz Haji Mual bin Haji Suaud, 

Penolong Ketua Mufti dari Jabatan Mufti Negeri Sarawak serta Encik 
Nuraiman bin Omar, Pegawai Bahagian Masjid-Masjid, LAKMNS



Majlis Perasmian Pengagihan Bubur MASJA-SA 1438H/2017M 
telah diadakan pada 30 Mei 2017 bersamaan 4 Ramadan 1438H 
bertempat di Perkarangan Tempat Letak Kereta, Masjid Jamek Negeri 
Sarawak.

Majlis telah disempurnakan oleh Yang Amat Berhormat Datuk Amar 
Abang Haji Abdul Rahman Zohari bin Tun Datuk Abang Haji Openg, 
Ketua Menteri Sarawak merangkap Timbalan Pengerusi, Lembaga 
Amanah Kebajikan Masjid Negeri Sarawak (LAKMNS). 

Majlis diteruskan juga dengan penyerahan sumbangan derma kepada 
lapan buah masjid/surau iaitu : 

1. Surau Darul Furqan, Penjara Puncak Borneo
2. Masjid Darus Sakinah, Kpg Sinar Budi, Batu Kawa, Kuching
3. Surau Darul Salihin, Kampung Pasir Panjang
4. Surau Darul Falah, Kampung Pendam Ulu, Asajaya
5. Masjid Nurul Asyiqin, Kampung Lidah Tanah, Bau
6. Masjid Darul Rahman, Kampung Rangawan, Sadong Jaya
7. Surau Hadari, Kampung Rimba Padi, Serian
8. Surau Darul Makmur, RPR Taman Sri Makmur, Batu 6,  
 Jalan Matang

Antara tetamu jemputan yang hadir pada majlis tersebut ialah 
Yang Berbahagia Tan Sri Datuk Amar Haji Bujang bin Mohd. Nor, 
Setiausaha Kehormat, LAKMNS, Yang Berhormat Puan Hajah 
Sharifah Hasidah Sayeed Aman Ghazali, Menteri Muda di pejabat 
Ketua Menteri (Undang-undang, Hubungan Negeri dan Persekutuan
dan Pemantauan Projek), Ahli-ahli Lembaga LAKMNS, Wakil rakyat ADUN N.6 Tupong, Tuan Haji Mohamad Sabry bin 
Haji Othman, Pengurus Besar, LAKMNS, Residen Bahagian Kuching, Pengurus Dakwah Hikmah, Penolong Pengarah 
Kanan JAKIM, Pemangku Ketua Hakim Syarie, Jabatan Kehakiman Syariah Sarawak, Ketua Pegawai Eksekutif, Pusat 
Penerangan Islam Sarawak dan Ketua Penolong Pengarah, Seksyen Radio Penyiaran Sarawak. 

BAHAGIAN MASJID-MASJID>

Majlis Pengagihan Bubur MASJA-SA

Yang Amat Berhormat Ketua Menteri Sarawak 
menyampaikan sumbangan   derma kepada salah seorang 
Pengerusi Masjid. 

Yang Amat Berhormat Ketua Menteri Sarawak 
bersalaman dengan Ketua-ketua Masyarakat sekitar 
Kuching. 

Yang Amat Berhormat Datuk Amar Abang Haji Abdul Rahman Zohari bin Tun Datuk Abang Haji Openg, Ketua 
Menteri Sarawak merangkap Timbalan Pengerusi, LAKMNS menyempurnakan Majlis Pengagihan Bubur MASJA-
SA kepada penduduk sekitar Kuching

BAHAGIAN PELAJARAN >

Syukur kita ke hadrat Allah S.W.T. dengan berkat rahmat 
dan izin-Nya, program Sumbangan Derma Ramadan 
Lembaga Amanah Kebajikan Masjid Negeri Sarawak 
(LAKMNS) 1438H berjaya dilaksanakan.

Objektif program Sumbangan Derma Ramadan ialah 
membantu mereka yang memerlukan selain mengeratkan 
tali silaturrahim. Program ini berjaya mengumpulkan 
seramai 164 orang anak yatim dan 2007 orang pelajar 
kurang mampu dari 12 buah sekolah di sekitar Bandaraya 
Kuching untuk menerima bantuan.

Sekolah-sekolah yang terlibat seperti SMK (A) Matang 2, 
Kolej Vokasional Matang, SM Sains Kuching, SM Sains 
Kuching Utara, SMK (A) Sheikh Hj Othman Abdul Wahab, 
SMK Tun Ahmad Zaidi, Kolej Datuk Patinggi Abang Haji 
Abdillah, SMT Sejingkat, SMK Bako, SMK Datuk Patinggi 
Haji Abdul Gapor, SK Tabuan dan SK Tabuah Hilir.

Program yang berlangsung selama lebih kurang seminggu 
ini telah menjelajah ke setiap sekolah dengan majlis 
penyampaian sumbangan disampaikan oleh Yang 
Berbahagia Tan Sri Datuk Amar Haji Bujang bin Mohd Nor 
selaku Setiausaha Kehormat LAKMNS.

Turut hadir semasa majlis penyampaian sumbangan adalah 
Encik Drahman bin Jaladin, Ahli (Exco) LAKMNS, 
Tuan Haji Mohd Sabry bin Haji Othman, Pengurus Besar 
LAKMNS serta barisan pengurusan LAKMNS yang lain.

Sekalung tahniah diucapkan kepada LAKMNS atas 
perlaksanaan program ini. Semoga terus perkasa, menyubur 
budi dalam menyumbang bakti!

MENYUBUR BUDI MENYUMBANG BAKTI

Yang Berbahagia Tan Sri Datuk Amar Haji Bujang bin Mohd Nor, 
Setiausaha Kehormat LAKMNS menyampaikan sumbangan kepada 
salah seorang pelajar kelainan upaya. 

Encik Drahman bin Jaladin, Ahli (Exco) LAKMNS 
menyampaikan sumbangan derma Ramadan kepada pelajar-
pelajar. 



BAHAGIAN PELAJARAN

Lembaga Amanah Kebajikan Masjid Negeri 
Sarawak (LAKMNS) telah mengadakan Majlis 
Khatamal Quran yang merupakan kemuncak 
bagi program menghidupkan al-Quran sepanjang 
bulan Ramadan. Ia menandakan pengkhataman 30 
juzuk al-Quran yang dibaca melalui Sembahyang 
Tarawih yang dipimpin oleh imam-imam hafiz 
serta Tadarus al-Quran yang diadakan di Masjid 
Jamek Negeri Sarawak.

Pada tahun ini, Majlis Khatamal Quran telah 
diadakan pada 22 Jun 2017 bersamaan dengan 
27 Ramadan 1438H. Dianggarkan seramai 1,000 
jemaah telah hadir dan sebahagian besarnya 
terdiri daripada para pelajar kelas al-Quran 
bulan Ramadan Pusat Kecemerlangan MASJA-
SA, Tadika Tahfiz Tun Abdul-Rahman Ya’kub 
(TATTARY), Ma’had Tahfiz Tun Abdul-Rahman 
Ya’kub (MATTARY), ibu bapa serta jemaah 
awam yang lain.

Tetamu kehormat yang hadir pada majlis tersebut 
adalah Sahibus Samahah Dato Haji Kipli bin 
Haji Yasin, Mufti Negeri Sarawak serta Yang 
Berbahagia Dato’ Haji Nahrawi bin Haji Abdul 
Rahman, Pegawai Perhubungan LAKMNS, 
mantan Imam Besar Negeri Sarawak.

Majlis Penyampaian Anugerah turut diadakan pada malam tersebut untuk meraikan pelajar-pelajar 
MATTARY serta Pusat Kecemerlangan MASJA-SA yang mencapai keputusan cemerlang dalam peperiksaan 
awam dan kelas al-Quran.

Majlis pada malam tersebut diakhiri dengan acara yang dinanti-nantikan oleh semua iaitu penyampaian duit 
raya kepada para pelajar MATTARY, TATTARY dan peserta Tadarus al-Quran. 

MAJLIS KHATAMAL
QURAN 1438H

Sahibus Samahah Dato Haji Kipli bin Haji Yasin, Mufti Negeri 
Sarawak menyampaikan hadiah kepada pelajar cemerlang 
MATTARY

Persembahan Hafazan dan Bacaan Khatamal Quran oleh para 
pelajar MATTARY & TATTARY

Penyampaian duit raya kepada para pelajar MATTARY, TATTARY dan peserta Tadarus al-Quran

BAHAGIAN PELAJARAN

MATTARY KE MERCU DUNIA!
KITA JUARA DUNIA! Itulah antara ungkapan 
kegembiraan yang keluar bersama linangan air mata 
kesyukuran bilamana anak Ma’had Tahfiz Tun Abdul-
Rahman Ya’kub (MATTARY), adik Jad Haris bin 
Sabarudin dinobatkan sebagai Pemenang Pingat Emas 
Pertandingan Matematik Dunia ke-14.

Bertempat di Hotel Marriot, Manila, Filipina pada 
tanggal 22 hingga 23 April yang lalu, seramai 13 
orang anak-anak MATTARY dari Kelab HOTSMATH 
MATTARY telah terpilih mewakili Malaysia ke 
pertandingan 14th World Mathematic Competition 
(WMC) yang dianjurkan oleh Sakamoto Educational 
Systems Pte Ltd.

World Mathematic Competition (WMC) merupakan pertandingan yang dianjurkan oleh Sistem Pendidikan Sakamoto dari 
negara Jepun. Dengan pemfokusan kepada penyelesaian masalah melalui kaedah pendekatan visual, Teknik Sakamoto 
yang diperkenalkan oleh Dr. Hideo Sakamoto membuka minda para pelajar untuk belajar menyelesaikan masalah dengan 
menganalisa soalan melalui pemikiran logikal secara sistematik dan tersusun.

Di MATTARY, penerapan Teknik Sakamoto diperluaskan melalui Kelab HOTSMATH yang dibimbing oleh Cikgu Khatijah 
binti Basri, Cikgu Siti Zahrah binti Abdul Jalil dan Cikgu Dayang Nur Zahidah binti Awang Jesemi. Sepanjang dijalankan di 
MATTARY semenjak beberapa tahun yang lalu, ia banyak membantu perkembangan minda fikir dalam kalangan para pelajar 
amat memberangsangkan. Para pelajar telah mampu menguasai kaedah Matematik Sakamoto yang memerlukan mereka mahir 
dalam beberapa teknik asas. 

Selain kejayaan adik Jad Haris, kontijen Malaysia 
dari MATTARY turut cemerlang dimana kesemua 
mereka berjaya meraih pingat dalam kategori 
masing-masing. Berikut merupakan senarai nama 
pemenang dalam kalangan anak-anak MATTARY:  

EMAS
1. Jad Haris bin Sabarudin (Level 5)

PERAK
1. Nasrul Haq bin Zairon (Level 4).
2. Dhania Aniesa binti Fazzrudin (Level 3)
3. Mia Adriana binti Muhammad Abu Zaid (Level 3) 

GANGSA
1. Muhd Bazil Fudail Sanchez bin Romzan  (Level 3)
2. Ahmad Latifi bin Sabeli (Level 3) 
3. Ammar Azizi bin Amzah (Level 2)
4. Aqil Shahiran bin Mohamad Romi (Level 1)
5. Faeez Zindanie bin Mohamad Zakie (Level 1)
6. Muhammad Amirul Asyraf bin Abdullah (Level 1)
7. Akmal Fitri bin Ahmad (Level 1)
8. Nuha Nashrah binti Abdul Aziz(Level 1)
9. Irsyad Mahdi bin Radzali (Level 1)

Pemenang pingat emas, Jad Haris bin Sabarudin dan Najmi Asyraaf 
Abdul Halim kejayaan itu akan menjadi pembakar semangat untuk terus 

berjaya pada masa hadapan.

Kelihatan dalam gambar Jad Haris, Mia Adriana dan Nasrul 
Haq sedang tekun menjawab soalan semasa pertandingan 

berlangsung

Semua peserta merakamkan gambar kenangan semasa 
menghadiri pertandingan tersebut

MUSABAQAH HAFAZAN AL-QURAN
PERINGKAT SEKOLAH MA’HAD TAHFIZ TUN ABDUL-RAHMAN YA’KUB 
(MATTARY) KALI PERTAMA  BAGI TAHUN 2017

Majlis Musabaqah Hafazan merupakan acara yang begitu sinonim dengan pelajar-pelajar tahfiz di Malaysia khususnya 
dan di dunia amnya. Ia merupakan salah satu cara untuk menguatkan dan memantapkan hafazan para huffaz (penghafaz 
al-Quran). Hal ini kerana, para peserta akan bersungguh-sungguh untuk mengulang hafazan al-Quran mereka agar dapat 
mempersembahkan bacaan hafazan yang baik ketika musabaqah (pertandingan) berlangsung. 

Menyedari hal yang demikian, pihak MATTARY, di bawah kendalian Panitia Hafazan komited untuk melaksanakan Majlis 
Musabaqah Hafazan Al-Quran di peringkat sekolah pada setiap tahun. Majlis Musabaqah ini juga adalah untuk meraikan 
dan menyuntik semangat murid-murid MATTARY dalam bidang hafazan al-Quran.

Justeru, pada 26 sehingga 28 April 2017, MATTARY telah menganjurkan Majlis Musabaqah Hafazan Al-Quran untuk kali 
yang pertama bagi tahun 2017. Majlis Musabaqah Hafazan Al-Quran tersebut telah dilaksanakan di Dewan Kuliah, Pusat 
Pengajian Al-Quran Tun Abdul-Rahman Ya’kub (PATARY).

Antara objektif Majlis Musabaqah ialah : 

1- Meningkatkan dan memantapkan kualiti 
hafazan al-Quran murid-murid.

2- Membina dan meningkatkan keyakinan 
murid-murid untuk berani ke hadapan dan 
mendepani cabaran sebagai penghafaz al-
Quran.

3- Mewujudkan budaya persaingan yang sihat 
dalam kalangan murid-murid untuk menjadi 
yang terbaik dalam bidang hafazan al-Quran. 

Seramai 55 orang murid yang menyertai Majlis Musabaqah Hafazan 
Al-Quran pada kali ini. Peserta dipilih dalam kalangan murid-murid 
MATTARY yang menunjukkan prestasi yang cemerlang dalam ujian 
Hafazan Al-Quran yang diadakan pada 17 sehingga 21 April 2017. 
Sebanyak enam kategori dipertandingkan iaitu :

1) Kategori Juzuk 30
2) Kategori Juzuk 29 & 30
3) Kategori Juzuk 28 sehingga 30
4) Kategori Juzuk 27 sehingga 30
5) Kategori Juzuk 26 sehingga 30
6) Kategori Juzuk 26 sehingga 30 dan 1 sehingga 3

Setiap peserta diadili oleh Hakim Fateh dan Munabbih, Hakim Hafaz 
dan Lancar, Hakim Tajwid dan Fasohah serta Hakim Gaya dan Suara. 
Hakim-hakim yang dipilih adalah dalam kalangan Guru-Guru Hafiz 
MATTARY. Hadiah untuk musabaqah pada kali ini berupa wang tunai 
(mengikut kategori) beserta sijil penyertaan. Majlis penyampaian hadiah 
telah disempurnakan oleh Tuan Haji Yusup bin Shamat, Guru Besar 
MATTARY.

Tuan Haji Yusup bin Shamat menyampaikan 
hadiah kepada Puteri Intan Zulaikha, pemenang  

Musabaqah Al-Quran peringkat 
MATTARY 2017

Tuan Haji Yusup bin Shamat menyampaikan 
hadiah kepada Ahmad   Uwais al-Qarni 

pemenang  Musabaqah Al-Quran peringkat 
MATTARY 2017

Majlis sambutan Hari Guru peringkat Ma’had Tahfiz Tun 
Abdul Rahman Ya’kub (MATTARY) telah diadakan pada 19 
Mei 2017 bertempat di Bilik Kuliah, Pusat Pengajian Al-Quran 
Tun Abdul Rahman Ya’kub (PATARY). Majlis ini diserikan 
dengan kehadiran Encik Abdullah bin Tamel, Ketua Bahagian 
Pelajaran Lembaga Amanah Kebajikan Masjid Negeri Sarawak 
(LAKMNS), Puan Haryati binti Mohamad, Ketua Bahagian 
Penyelidikan dan Pembangunan, LAKMNS serta Tuan Haji 
Yusup bin Shamat, Guru Besar, MATTARY. 

Perutusan Hari Guru telah disampaikan oleh Encik Abdullah bin 
Tamel, Ketua Bahagian Pelajaran, LAKMNS. Manakala, Ucapan 
Khas Hari Guru disampaikan oleh, Tuan Haji Yusup bin Shamat, 
Guru Besar MATTARY dan ucapan dari wakil murid yang 
disampaikan oleh adik Nasrul Haq bin Zairon, Ketua Pengawas 
sesi 2017.

Antara intipati ucapan Amanat Khas yang disampaikan oleh 
Tuan Haji Yusup bin Shamat, Guru Besar MATTARY ialah 
beliau berharap agar guru-guru MATTARY dapat memberikan 
komitmen yang tinggi sebagai seorang pendidik dan bersatu hati 
serta berganding bahu dalam usaha melestarikan pendidikan 
khususnya berteraskan al-Quran yang merupakan agenda 
berterusan dalam mengtransformasikan pendidikan bagi 
melahirkan generasi pewaris al-Quran yang berpersonaliti 
unggul. 

Persembahan model cilik dari murid Tahun Satu memeriahkan 
suasana pada hari tersebut. Diikuti dengan persembahan nyanyian 
Selamat Hari Guru yang disampaikan oleh murid Tahun 2.  Acara 
kemuncak pada majlis tersebut ialah, lafaz ikrar Hari Guru yang 
diketuai oleh Cikgu Mohd Fadillah bin Junaidi.

Majlis diteruskan dengan nyanyian lagu Hari Guru yang 
bertajuk ‘Kami Guru Malaysia’ dan dikuti acara memotong 
kek. Turut diadakan ialah penyampaian hadiah penghargan 
daripada kelas Tahun Satu hingga Tahun Enam kepada Tuan Haji 
Yusup bin Shamat, Guru Besar MATTARY yang menamatkan 
perkhidmatan beliau pada 12 Jun 2017. Hadiah cenderamata 
kepada Encik Abdullah bin Tamel, Ketua Bahagian Pelajaran 
turut disampaikan dalam majlis tersebut. Acara jamuan makan 
telah diserikan dengan penyampaian pertukaran hadiah antara 
semua guru dan kakitangan MATTARY oleh Tuan Haji Yusup 
bin Shamat, Guru Besar MATTARY.

Persembahan daripada murid Tahun 1 MATTARYBacaan ikrar ‘Hari Guru’ daripada guru-guru MATTARY yang diketuai oleh 
Cikgu Mohd Fadillah bin Junaidi

Tuan Haji Yusup bin Shamat, Guru Besar 
MATTARY menyampaikan amanat beliau 

sempena Sambutan Hari Guru MATTARY 2017

BENGKEL MENJAWAB SOALAN 
UJIAN PENILAIAN SEKOLAH 
RENDAH (UPSR)
Bengkel UPSR untuk 35 orang calon UPSR Ma’had Tahfiz 
Tun Abdul-Rahman Ya’kub (MATTARY) telah bermula 
pada 3 April 2017 hingga 10 April 2017. Bengkel tersebut 
diadakan bertujuan memberi pendedahan kepada murid-
murid Tahun 6 dengan teknik yang betul untuk menjawab 
soalan peperiksaan UPSR. Selain itu, bengkel ini juga 
melatih murid-murid untuk mencapai sasaran 100% lulus 
bagi semua mata pelajaran. Disamping membantu guru-guru 
meningkatkan pengetahuan dengan kaedah pengajaran yang 
berkesan. Bengkel menjawab soalan berlangsung dengan 
jayanya pada hari yang telah ditetapkan. 

Penceramah yang dijemput terdiri daripada guru-guru yang 
merupakan Jurulatih Utama (JU) bagi setiap subjek UPSR. 
Bengkel bagi subjek Bahasa Inggeris telah disampaikan 
oleh Puan Mariani binti Bujang. Beliau telah menerangkan 
teknik serta tip-tip yang berkesan untuk menjawab soalan. 
Di samping itu, beliau juga mengingatkan semua murid 
agar sentiasa fokus ketika menjawab soalan. Subjek Sains 
disampaikan oleh Puan Hajibah binti Sepawi. Beliau 
menyatakan kelemahan utama murid ketika menjawab soalan 
adalah tidak dapat mengingati termalogi sains. Subjek sains 
memerlukan murid mengingati setiap termalogi khusus. Bagi 
subjek Bahasa Arab pula, disampaikan oleh Ustaz Hasbullah 
bin Sabu. Beliau menyatakan semua murid harus memahami 
dan mengingat makna perkataan dalam Bahasa Arab di 
samping menulis dengan tulisan yang kemas dan boleh 
difahami oleh penyemak kertas ujian. 

Penceramah bagi subjek Bahasa Melayu, Encik Mohammad bin Jol Jurulatih Utama dari SK Pulo. Beliau telah 
menekankan aspek teknik menjawab soalan pemahaman dan penulisan. Beliau juga mengingatkan semua murid 
harus memahami kehendak soalan sebelum menjawab setiap soalan. Penceramah untuk subjek Matematik ialah Encik 
Mohammad Azharudin bin Mat Sarip dari SK Tabuan. Beliau telah menerangkan tentang teknik menjawab soalan 
Matematik di samping menunjukkan konsep soalan dan cara mengingatnya. 

Semua bahan untuk latihan bengkel telah disediakan oleh pihak penceramah. Penyampaian teknik-teknik menjawab 
soalan yang disampaikan oleh penceramah amat bermanfaat untuk semua calon UPSR MATTARY. Semoga segala 
usaha murni yang dilakukan membuahkan hasil pada akhirnya. Bengkel ini dapat dilaksanakan dengan jayanya berkat 
kerjasama dan sokongan daripada semua pihak.

Hari Sukaneka Tadika Tahfiz Tun Abdul-Rahman 
Ya’kub (TATTARY) kali ke-4 telah berlangsung 
pada 6 April 2017 bertempat di Stadium Tertutup, 
Majlis Bandaraya Kuching Selatan (MBKS). 

Objektif Hari Sukaneka TATTARY diadakan 
bertujuan untuk memberi peluang kepada murid-
murid TATTARY bagi menunjukkan potensi diri 
dengan lebih yakin dan berusaha dalam mencapai 
sesuatu matlamat. 

Selain itu, objektif lain hari sukan ini diadakan 
adalah untuk menggalakkan interaksi yang aktif dan 
sihat dalam kalangan murid-murid, guru-guru serta 
ibubapa supaya dapat memupuk permuafakatan 
yang utuh serta menyemai dan memupuk nilai-nilai 
murni melalui aktiviti bersukan. 

Majlis perasmian Hari Sukaneka TATTARY telah 
disempurnakan oleh Puan Dayang Siti Aishah 
binti Mohd Atei, Penyelia TATTARY dengan acara 
pelepasan belon menjadi gimik perasmian pada 
kali ini.

Sebanyak 4 buah pasukan rumah sukan yang 
bertanding pada tahun ini yang terdiri daripada 
Rumah Merah, Hijau, Biru dan Kuning yang 
bertemakan Adiwira dan sebanyak 13 acara yang 
telah disertai. Kesemua rumah menunjukkan 
semangat kesukanan yang tinggi dan pada akhirnya 
juara keseluruhan telah dijuarai oleh rumah hijau 
dengan tema Adiwira “Ninja Turtle”.

HARI SUKANEKA TATTARY
KALI KE-4

Acara yang begitu mendebarkan pecah belon kategori 
perempuan 6 Tahun

Acara mengumpul gula batu oleh adik-adik comel 
kategori perempuan 4 Tahun

Ketibaan Tuan Yang Terutama Yang di-Pertua
Negeri Sarawak, Tun Pehin Sri Haji Abdul Taib bin 

Mahmud diiringi dif-dif kehormat.

Selesai sembahyang sunat hari raya,Tuan Yang Terutama Yang di-Pertua Negeri Sarawak, 
Tun Pehin Sri Haji Abdul Taib bin Mahmud bersalaman dengan jemaah yang hadir.

Ketibaan Yang Amat Berhormat Datuk Amar Abang Haji Abdul Rahman Zohari bin Tun Datuk Abang 
Haji Openg, Ketua Menteri Sarawak.

Adik Dayang Farah Farzana binti Abang Idham 
mengalunkan bacaan ayat-ayat suci al-Quran sebagai 
salah satu pengisian pada majlis tersebut.

Sembahyang 
Sunat Aidilfitri

Majlis Pengagihan 
Bubur 
MASJA-SA

BERITA BERGAMBAR

Ustaz Haji Mustapha 
Kamal bin Haji Ahmad 
Fauzi, Imam Besar 
Negeri Sarawak, 
menyampaikan khutbah 
Hari Raya Aidilfitri Dianggarkan seramai 8000 orang jemaah yang hadir memenuhi ruang 

sembahyang bagi menunaikan sembahyang sunat Hari Raya Aidilfitri di 
Masjid Jamek Negeri Sarawak.

Yang Amat Berhormat Datuk Amar Abang Haji Abdul 
Rahman Zohari bin Tun Datuk Abang Haji Openg, Ketua 

Menteri Sarawak bersalaman dengan jemaah setelah selesai 
menunaikan sembahyang sunat aidilfitri.

Yang Amat Berhormat, Ketua Menteri 
Sarawak menyampaikan sumbangan kepada 
salah seorang pengerusi surau.

Yang Amat Berhormat Datuk Amar Abang Haji 
Abdul Rahman Zohari bin Tun Datuk Abang Haji 
Openg, Ketua Menteri Sarawak menyampaikan 
amanat beliau kepada para hadirin yang hadir.

Dif-dif kehormat menyempurnakan Majlis NGUAR Bubur 
MASJA-SA.

(26 MEI 2017M / 29 SYAABAN 1438H)
Sumber: 
www.jais.sarawak.gov.my
http://emasjid.sarawaknet.gov.my

SERUAN

MIMBAR DATANGMU DITUNGGU, 
PERGIMU DIRINDUI 

Sidang Jumaat yang dirahmati Allah S.W.T., 

Marilah kita bersyukur ke hadrat Ilahi di atas segala 
nikmat kurniaan-Nya. Mohonlah kepada-Nya agar 
memberkati usia kita, dikurniakan kesihatan untuk 
kita agar dapat menjadi insan yang lebih bertakwa. 
Insan yang terus mampu melaksanakan segala 
perintah-Nya dan meninggalkan segala tegahan-Nya. 

Sidang Jumaat yang dirahmati Allah S.W.T., 

Kita akan menyambut kehadiran bulan Ramadan. 
Bulan keberkatan, ganjaran dan pengampunan. 
Bulan yang datangnya ditunggu-tunggu oleh orang-
orang yang beriman dan perginya pula dirindui 
oleh mereka. Bulan yang bertujuan menyuburkan 
ketakwaan kita, membangkitkan semangat ibadah 
serta menghidupkan semula keimanan yang mungkin 
pudar setelah setahun berlalu semenjak Ramadan 
yang lepas. Ini sesuai dengan firman Allah S.W.T. 
dalam surah al-Baqarah ayat 183 yang bermaksud: - 

“Wahai orang-orang yang beriman, telah 
diwajibkan ke atas kamu berpuasa sepertimana 
diwajibkan ke atas orang-orang sebelum kamu, 
supaya kamu bertakwa.”

Sidang Jumaat yang dirahmati Allah S.W.T.,
 
Ketibaan bulan Ramadan amat ditunggu-tunggu oleh 
umat Islam kerana  datangnya membawa bersama 
keistimewaan dan keberkatan yang begitu banyak. 
Dengan bermulanya Ramadan, kita akan memulakan 
ibadah yang amat istimewa padanya yang tidak 
diwajibkan pada bulan-bulan lain iaitu ibadah puasa.

Sedarlah bahawa saat kita memulakan ibadah puasa, 
sesungguhnya Allah S.W.T. telah meletakkan kita 
pada kedudukan strategik untuk meninggikan 
martabat diri kita di sisi-Nya. Orang yang berpuasa 
itu sebenarnya sedang berada dalam keadaan yang 
amat dikasihi oleh Allah S.W.T. Nabi S.A.W. pernah 
bersabda maksudnya: - 

“Sesungguhnya bau mulut orang yang berpuasa itu 
lebih wangi di sisi Allah S.W.T. pada hari kiamat 
nanti daripada haruman kasturi”. 
(Hadis riwayat Imam al-Bukhari) 

Hadis ini mengingatkan kita bahawa kesanggupan 
berusaha menahan diri daripada keselesaan dan 
kelazatan seharian kerana mentaati perintah Allah 
S.W.T. yang menyebabkan Allah S.W.T. mengasihi 
seseorang hamba-Nya. Oleh sebab itu, orang yang 
berpuasa dijanjikan oleh Nabi S.A.W. di dalam sebuah 
hadisnya yang diriwayatkan oleh Imam al-Hakim dan 
Imam at-Tabarani rahimahullah yang bermaksud: -

“Sesungguhnya bagi orang yang berpuasa, di 
saat beliau berbuka,  ada satu doa yang tidak akan 
ditolak”. 

Saat-saat kita berpuasa itulah saat-saat indah kita berada 
dalam sanjungan Allah S.W.T. Maka pastikanlah diri 
kita tidak mensia-siakannya dengan perbuatan yang 
boleh menjatuhkan kedudukan atau martabat kita yang 
sedang tinggi dan dekat di sisi-Nya.

Elakkanlah ketika berpuasa dan dalam keadaan ingin 
mendapatkan syurga Allah S.W.T., kita lakukan perkara 
yang boleh menyebabkan kita tersungkur di pintu 
syurga-Nya. Ramai dalam kalangan kita yang berpuasa 
namun, tidak memerhatikan perkara yang nampaknya 
remeh tetapi memberi kesan yang amat dahsyat. 
Sebagai contoh, kita masih lagi membiarkan diri kita 
mengumpat atau lebih teruk lagi, kita menyebarkan 
keburukan orang lain tidak kiralah di media sosial, 
whatsapp ataupun sebagainya. Ingatlah saudara 
bahawa Nabi S.A.W. pernah bersabda dalam satu hadis 
yang diriwayatkan oleh Imam Muslim rahimahullah 
maksudnya: -

“Tidak akan masuk syurga orang 
yang banyak mengumpat”. 

EDISI 137 (APR-JUN)  masja-sa.org.my

BAHAGIAN  MASJID-MASJID

17

>

Pernah dalam hadis yang lain yang juga diriwayatkan 
oleh Imam Muslim rahimahullah, Nabi S.A.W. 
bertanya: “Tahukah kamu apa itu mengumpat?”,  Nabi 
menjelaskan: “Mengumpat itu ialah kamu menyebutkan 
sesuatu yang tidak disukai saudaramu [tentangnya]”. 
Sahabat kemudian bertanya lagi: “Sekiranya keburukan 
itu adalah benar [tentangnya]?”. Nabi menegaskan lagi: 
“Jika ia benar maka itulah umpatan dan sekiranya yang 
kamu sebarkan itu bukan sesuatu yang terbukti benar 
maka itulah kebohongan yang besar!”.

Oleh itu, dengan tibanya Ramadan kali ini, basahkan 
lidah kita dengan zikir dan selawat. Hiasilah pandangan 
mata kita dengan merenung ayat-ayat suci al-Quran 
yang mungkin telah kita tinggalkan sepanjang tahun 
sebelum ini. Pada malamnya pula, usahakanlah agar 
kita tidak meninggalkan solat tarawih dan tahajjud. 
Sibukkan diri kita dengan kebaikan dan fokuskan 
tumpuan pada mendekatkan diri kepadanya. Ini kerana 
apabila perut kita sedang kosong dan badan secara 
fizikal tidak disibukkan dengan penghadaman makanan, 
minda dan jiwa kita akan dapat menumpukan perhatian 
lebih mudah ketika beribadah. Sebagai contoh, lebih 
khusyuk ketika solat. Ketika berzikir juga hati kita 
akan lebih mudah menjadi lembut dan menjiwai zikir 
yang sedang dilafazkan. Ini ialah kelebihan ketika kita 
berpuasa. Maka rebutlah ia.

Usaha mencari lailatul qadar dan pengampunan Allah 
S.W.T. bermula bukan hanya daripada sepuluh hari 
yang terakhir, ia harus bermula daripada awal Ramadan 
lagi. Apa yang kita minta daripada-Nya ialah nikmat 
syurga yang luar biasa. Apa yang kita mohon daripada-
Nya adalah keampunan yang juga luar biasa bagi segala 
keterlanjuran kita yang semestinya tidak terhitung. 
Maka janganlah kita ini terlalu berkira dengan Allah 
sehinggakan kita ingin menunggu hanya sepuluh hari 
terakhir sebelum giat mendekatkan diri kita kepada-
Nya. Allah S.W.T. menantikan kedatangan kita saudara. 
Allah S.W.T. inginkan agar kita meminta daripada-Nya 
agar Dia dapat memakbulkan permohonan kita yang 
baik. Ingatlah firman-Nya dalam surah Ali Imran ayat 
133-134 yang bermaksud: -

“Dan segeralah kamu [merebut] keampunan dari 
Tuhan kamu, dan (mendapat) Syurga yang bidangnya 
seluas segala langit dan bumi, yang disediakan bagi 
orang-orang yang bertakwa. Iaitu orang-orang yang 
mendermakan hartanya pada masa senang dan susah, 
dan orang-orang yang menahan kemarahannya, dan 
orang-orang yang memaafkan kesalahan orang. Dan 
(ingatlah), Allah S.W.T. mengasihi orang-orang yang 
berbuat perkara-perkara yang baik”.

Sidang Jumaat yang dirahmati Allah S.W.T., 

Sebelum kita melangkah masuk ke dalam bulan suci 
Ramadan ini, berusahalah untuk melapangkan dada 
kita memaafkan kesilapan orang kepada kita. Mudah-
mudahan berkat usaha kita memaafkan orang, Allah 
S.W.T. akan memaafkan kesilapan kita kepada-Nya. 
Sambunglah semula hubungan kekeluargaan yang 
mungkin terputus di antara kita dan keluarga dengan 
ketibaan Ramadan ini. Perkukuhkanlah hubungan kita 
dengan keluarga, jiran dan teman. Mudah-mudahan 
berkat yang demikian Allah S.W.T. memperkukuhkan 
hubungan kita dengan-Nya. 

Sidang Jumaat yang dirahmati Allah S.W.T., 

Ramadan bukan bulan untuk bermalas-malasan, 
sebaliknya, bulan kesungguhan. Jika kita sanggup 
berpenat lelah demi kehidupan dunia yang sementara, 
inikan pula untuk kehidupan akhirat yang kekal 
abadi. Allah S.W.T. telah sajikan pelbagai peluang 
mendapatkan amalan bonus dan ganjaran berlipat 
ganda dalam Ramadan ini maka rebutlah ia. 

Akhirnya, kita berdoa mudah-mudahan kita tidak 
termasuk dalam golongan mereka yang disebutkan di 
dalam hadis Nabi S.A.W. yang bermaksud: -

“Rugilah seseorang yang bulan Ramadan datang 
kepadanya kemudian pergi sebelum dia mendapat 
pengampunan”. 
(Hadis riwayat Imam at-Tirmidzi)

Semoga Allah S.W.T. menyampaikan kita pada 
Ramadan dan menjadikan kita orang yang meraih 
kebaikan dan keberkatannya, Amin Ya Rabbal Alamin. 
Marilah sama-sama kita menghayati firman Allah 
S.W.T. dalam surah an-Nahl, ayat 97 yang bermaksud: 
-

“Sesiapa yang beramal salih, dari lelaki atau 
perempuan sedang ia beriman, maka sungguh 
Kami akan menghidupkan dia dengan kehidupan 
yang baik; dan sesungguhnya Kami akan membalas 
mereka, dengan pahala yang lebih baik dari apa yang 
mereka telah kerjakan”.

BAHAGIAN KESELAMATAN

LATIHAN BULANAN 
BAHAGIAN KESELAMATAN
Bahagian Keselamatan, Lembaga Amanah Kebajikan Masjid Negeri Sarawak (LAKMNS) telah mengadakan 
latihan bulanan untuk semua pegawai dan anggota di bawah seliaannya. Antara aktiviti latihan yang diadakan 
adalah latihan kawad kaki dan jasmani.

Latihan kawad kaki akan diadakan pada setiap hari Sabtu minggu pertama setiap bulan manakala latihan jasmani 
pula diadakan pada hari Sabtu minggu ketiga setiap bulan.

Objektif latihan kawad ini diadakan adalah mendisiplinkan dan melahirkan keyakinan diri serta mewujudkan 
sikap kerjasama dalam kalangan anggota Polis Bantuan supaya patuh terhadap segala arahan dan amanah yang 
diberikan.

Latihan jasmani atau fizikal pula bertujuan untuk meningkatkan stamina dan kekuatan tubuh sehingga 
tubuh menjadi lebih energetik, mengurangkan risiko obesiti, mengatasi depresi dan mempertahankan serta 
menyelaraskan kondisi tubuh dalam kehidupan seharian.

Setiap latihan yang dijalankan adalah bertujuan untuk membina kemahiran dan ketahanan mental, emosi, 
spiritual serta fizikal bagi menjadikan Polis Bantuan, LAKMNS lebih kuat dan tabah dalam menghadapi situasi 
yang mencabar. Secara khususnya, latihan-latihan yang dilalui dapat mengeratkan perpaduan dalam kalangan 
mereka serta mempertingkatkan daya kepimpinan, disiplin dalaman, keyakinan diri, kemahiran bekerja sebagai 
ahli sepasukan, kemahiran menyelesaikan masalah, membuat keputusan secara individu dan dalam kumpulan.

Latihan kawad kaki yang diadakan di perkarangan belakang tempat letak kereta, Masjid Jamek 
Negeri Sarawak

Latihan jasmani yang turut diadakan untuk anggota Polis Bantuan, LAKMNS

Bahagian Pengurusan Sumber Manusia, Lembaga Amanah Kebajikan Masjid Negeri Sarawak (LAKMNS) 
telah mengadakan Kursus Induksi Siri II Tahun 217 bagi kakitangan-kakitangan baharu kemasukan Januari 
2015 hingga April 2017 pada 13 dan 14 Mei 2017M bertempat di Bilik Kuliah, Pusat Pengajian Al-Quran 
Tun Abdul-Rahman Ya’kub (PATARY). 

Tujuan utama Kursus Induksi ini diadakan 
adalah untuk memperkenalkan LAKMNS 
kepada kakitangan-kakitangan baharu selain 
dimuatkan dengan sesi kerohanian serta aktiviti-
aktiviti dalam kumpulan dengan matlamat 
untuk mengeratkan jalinan ukhuwah, memupuk 
semangat kerjasama dan kekitaan. 

Disamping itu, kursus ini juga dapat menguji 
tahap kepekaan kakitangan dalam menerima 
arahan, kaedah penyelesaian masalah dan 
membuat keputusan. 

Dalam sesi memperkenalkan LAKMNS kepada 
kakitangan-kakitangan baharu, Ketua-ketua dan 
Wakil-wakil Ketua Bahagian menyampaikan 
taklimat berkenaan fungsi dan peranan bahagian-
bahagian di LAKMNS seperti Bahagian 
Pentadbiran, Sektor Korporat dan Pengurusan, 
Sektor Kewangan dan Pelaburan, Bahagian 
Pengurusan Sumber Manusia, Bahagian 
Pelajaran, Bahagian Masjid-Masjid, Bahagian 
Keselamatan dan Bahagian Penyelidikan dan 
Pembangunan. 

Seramai 60 orang kakitangan baharu yang 
terdiri daripada pelbagai peringkat jawatan 
menghadiri kursus tersebut. 

Secara keseluruhannya, Kursus Induksi ini diharap 
dapat memberi manfaat kepada semua kakitangan 
yang merupakan modal insan cemerlang yang akan 
menggerakkan LAKMNS agar maju kehadapan dan 
mencapai Visi dan Misi. 

                                                 SIRI II 
TAHUN 2017 KAKITANGAN LAKMNS

Para peserta sedang melakukan aktiviti dalam kumpulan.

Sesi melafazkan Aku Janji Perkhidmatan daripada
semua peserta kursus

KURSUS INDUKSI

UNIT PENERBITAN>

SEJARAH AWAL
MASJID BANDARAYA KUCHING

Masjid baharu yang dibina terletak di sebuah kawasan 
di atas bukit bekas tapak masjid lama seluas 4.04 ekar itu 
mampu memuatkan seramai 4,000 orang jemaah pada 
satu-satu masa. Di hadapan kawasan masjid tersebut 
turut disediakan ruang untuk meletakkan kenderaan. 

Bersebelahan dengan masjid terdapatnya sebuah 
Dewan Masyarakat, iaitu satu kemudahan bagi orang-
orang bumiputera khasnya dan bangsa lain amnya. 
Di bahagian belakangnya pula terdapatnya sungai 
Sarawak manakala di sekeliling masjid pula ialah tanah 
perkuburan orang-orang Islam sejak dahulu lagi.

Reka bentuk masjid baharu yang dibina adalah 
hasil ilham daripada Y.T. Lee & Co., sebuah firma 
arkitek yang ternama di Kuala Lumpur pada masa 
itu. Rekaan tersebut turut mendapat sentuhan hasil 
cadangan daripada Yang Teramat Mulia Tunku Abdul 
Rahman Putra Al-Haj, Perdana Menteri Malaysia dan 
Yang Berbahagia Dato’ Abang Haji Sapuani. Antara 
cadangan yang dikemukakan ialah dengan membina 
kubah-kubah dan ditambahkan lagi dengan anjung di 
bahagian hadapan masjid tersebut. Cadangan itu dibuat 
semasa perjumpaan dengan Yang Teramat Mulia yang 
diketuai oleh Yang Berhormat Dato’ Abdul-Rahman 
Ya’kub merangkap Menteri Tanah dan Galian Malaysia 
ketika itu. Turut serta adalah Dato’ Abang Haji Sapuani 
dan juga Encik Jally bin Hassanuddin S.K.N.

Senibina kubah masjid ini sangat unik iaitu mempunyai satu kubah besar yang dikelilingi oleh empat buah 
kubah kecil yang diperbuat daripada aluminium berwarna keemasan. Di kemuncak kubah besar tersebut 
terdapatnya bintang dan bulan sebagai lambang Agama Islam. Selain daripada kubah-kubah tersebut, dapat 
dilihat juga kubah-kubah konkrit yang mana empat buah kubah adalah di atas empat buah menara setinggi 78 
kaki manakala dua buah kubah lagi terletak di atas dua buah menara yang rendah.

                             Bersambung...

Pembinaan kubah Masjid Bandaraya Kuching

Sebuah arkitek ternama di Kuala Lumpur 
menerangkan proses pembinaan Masjid Bandaraya 

Kuching

(Sambungan artikel daripada Buletin Mimbar Edisi  136 (Januari-Mac) 2017)

Masjid Riyadhusalihin, Kampung Semera, Asajaya 
menjadi lokasi pilihan Unit Penyelaras Kegiatan, 
Bahagian Masjid-Masjid, Lembaga Amanah Kebajikan 
Masjid Negeri Sarawak (LAKMNS) untuk dikunjung 
pada 7 April 2017. Program Lawatan Silaturahim, 
Penyebaran Maklumat dan Pengimarahan Masjid kali 
ini diketuai oleh Dato Haji Nahrawi bin Haji Abdul 
Rahman, Pegawai Perhubungan, LAKMNS serta 
beberapa orang kakitangan Bahagian Masjid-Masjid. 

Program yang bermula selepas sembahyang Maghrib 
ini dimulai dengan ucapan aluan oleh Pengerusi 
Masjid Riyadhusalihin. Kemudian disusuli taklimat 
sebaran maklumat mengenai peranan serta fungsi 
LAKMNS oleh Ustaz Khairul Anam Hazmizan bin 
Hasli, Pegawai Unit Penyelaras Kegiatan. Beliau turut 
menerangkan tujuan program lawatan ini diadakan 
adalah untuk meningkatkan jalinan ukhuwah antara 
umat Islam di masjid dan surau di seluruh Negeri 
Sarawak.

Kemudian aturcara diteruskan dengan tazkirah agama 
oleh Dato Haji Nahrawi bin Haji Abdul Rahman yang 
bertajuk “Kesatuan Ummah Melalui Masjid”. Diantara 
intipati tazkirah yang disampaikan ialah setiap umat 
Islam perlu bersatu dalam menjadikan institusi masjid 
lebih aktif, efektif dan kreatif. Program lawatan 
diakhiri dengan penyampaian cenderamata kepada 
Pengerusi Masjid Riyadhusalihin dan sembahyang 
Isyak berjemaah.

Sambutan yang diberikan oleh masyarakat Islam 
Kampung Semera amat menggalakkan dengan 
kehadiran lebih 100 orang para jemaah semasa 
lawatan tersebut. 

Selain itu, sepanjang bulan April hingga Jun 2017, 
Program Lawatan Imarah Masjid juga diadakan di 
beberapa buah masjid dan surau seperti berikut: -

a. Masjid Nurul Asyiqin, Kampung Lidah  
 Tanah,  Bau – 13 April 2017

b. Masjid Darul Rahman, Kpg Rangawan,  
 Sadong Jaya – 21 April 2017

c. Masjid Darul Ibadah, Kampung Bunga  
 Rampai, Bau – 28 April 2017

d. Masjid Darul Arqam, Kampung Sungai  
 Bandong, Serian – 05 Mei 2017

e. Masjid Baitul Rahim, Kolong Dua, Sungai 
 Tengah, Kuching – 12 Mei 2017

PROGRAM LAWATAN SILATURAHIM, 
PENYEBARAN MAKLUMAT DAN 
PENGIMARAHAN MASJID

BAHAGIAN MASJID-MASJID



Selain itu, ia juga dapat menjimatkan masa dimana 
seseorang tidak perlu berulang-alik ke premis 
setiap hari. Manakala, masa yang dijimatkan 
pula dapat diluangkan bersama keluarga ataupun 
melakukan sesuatu yang diminati pada masa 
lapang.

Walaubagaimanapun, sebelum membuat 
keputusan untuk memulakan perniagaan dari 
rumah, berikut merupakan beberapa perkara 
yang perlu diketahui atau diambil kira:-

1. LAKUKAN PERNIAGAAN YANG 
    DIMINATI

Antara sebab memulakan perniagaan dari rumah 
adalah kerana ia lebih fleksibel dari segi masa 
yang anda perlu luangkan serta jenis perniagaan 
yang dijalankan. Sebaiknya dalam memulakan 
apa pun jenis perniagaan, lakukan perniagaan 
yang mengikut minat anda dan haruslah 
mempunyai pengetahuan yang mendalam 
tentangnya.  Tambahan lagi, berniaga dari rumah 
akan memerlukan fokus dan disiplin anda.

Dengan melakukan perniagaan yang diminati, 
kerja yang dilakukan tidak seperti satu “kerja”. 
Ia akan dirasakan seperti hobi. Pastinya amat 
memuaskan melakukan hobi sambil menjana 
pendapatan.

2. LAKUKAN KAJIAN PASARAN
 
Kajian pasaran bagi barangan yang akan 
diniagakan adalah amat penting memandangkan 
ia akan memberi kesan sama ada perniagaan yang 
dibuat akan menjana pendapatan atau merugikan.
Dengan melakukan kajian tersebut, peniaga 
akan dapat menjangkakan pendapatan yang akan 
dijana sekiranya barang tersebut diniagakan. 

3. BELIAN STOK DALAM KADAR 
    YANG SEDIKIT

Bagi permulaan perniagaan, adalah disarankan 
untuk membeli stok barangan dengan kadar yang 
sedikit dan berdasarkan kepada kajian yang telah 
dibuat. Perkara ini dapat mengelakkan peniaga 
daripada mengalami kerugian yang banyak 
sekiranya tiada permintaan bagi barang tersebut. 
Sekiranya terdapat lebihan permintaan bagi 
barang tersebut, peniaga bolehlah menggandakan 
bagi belian barangan pada pesanan berikutnya.

MEMULAKAN PERNIAGAAN 
DARI RUMAH
Memulakan perniagaan dari 
rumah merupakan pilihan yang 
agak popular hari ini kerana dapat 
menjimatkan kos berbanding 
dengan memiliki kedai sendiri. 

Gambar Hiasan

Gambar Hiasan

> PROFIL WARGA LAKMNS

COMRY BIN HAJI JABAR

POLIS BANTUAN

Tarikh Lahir         : 14 Januari 1958

Umur                    :  59 tahun    
  
Asal                      :  Batu Kitang, Kuching 
      Sarawak    
 
Tarikh Mula  :  15 Jun 2000
Berkhidmat

Tidak dapat dinafikan bahawa setiap orang 
pasti mempunyai keinginan untuk mencapai 
kejayaan dalam kehidupan. Memetik kata-
kata Soekarno, Presiden Pertama Indonesia, 
“gantungkan cita-cita mu setinggi langit! 
Bermimpilah setinggi langit. Jika engkau 
jatuh, engkau akan jatuh di antara bintang-
bintang”.  

Untuk kakitangan pilihan kali ini iaitu Encik 
Comry bin Haji Jabar, beliau memilih 
prinsip hidup “tiada yang mustahil untuk 
mencapai kejayaan” kerana beliau percaya 
bahawa kejayaan  hanya akan dapat 
dicapai sekiranya seseorang itu mempunyai 
iltizam dan keazaman yang tinggi  untuk 
mencapainya.

Encik Comry bin Haji Jabar merupakan 
Polis Bantuan Lembaga Amanah Kebajikan 
Masjid Negeri Sarawak (LAKMNS) berpangkat 
Koperal telah berkhidmat selama lebih 
daripada 17 tahun. Beliau telah mendirikan 
rumah tangga dengan pilihan hatinya iaitu 
Puan Dayang Julia binti Awang Ason dan 
telah dikurniakan tiga orang cahaya mata. 

Sebelum berkhidmat di LAKMNS, Encik Comry 
pernah bekerja sebagai anggota Angkatan 
Tentera Malaysia (ATM). Memilih sukan ragbi 
serta bolah tampar sebagai hobi, beliau turut  
berjogging dan memasak sebagai aktiviti 
masa lapang.  Antara kenangan manis 
sepanjang berkhidmat di LAKMNS ialah Encik 
Comry bersama-sama pasukannya membuat 
latihan sebagai Polis Bantuan LAKMNS di 
Pusat Latihan Polis Diraja Malaysia (PULAPOL) 
Kuching, Sarawak. 

Harapan beliau agar LAKMNS akan terus utuh 
dan menjadi sebuah Badan Amanah Islam 
yang unggul di Negeri Sarawak, bahkan juga 
di Malaysia. 

Encik Comry bersama keluarganya.

SEKTOR KEWANGAN DAN PELABURAN

> PROFIL PELAJAR MATTARY

Anisah Fatin binti Jamli atau dikenali 
dengan panggilan Anisah dalam kalangan 
rakan-rakannya merupakan murid Tahun 6 
Al-Biruni, Ma’had Tahfiz Tun Abdul-Rahman 
Ya’kub (MATTARY). Anisah dilahirkan di Pusat 
Pakar Perubatan Normah, Kuching, Sarawak 
dan merupakan anak kedua daripada empat 
orang adik beradik. 

‘Genggam bara api biar sampai jadi arang’ 
itulah peribahasa yang sesuai dikaitkan 
dengan Anisah. Walaupun pendiam, 
tetapi Anisah pintar dan rajin orangnya. 
Bersemangat untuk bersaing secara sihat 
dalam pembelajaran disusuli dorongan 
para guru, keluarga serta rakan-rakan 
membuatkan Anisah menaruh cita-cita untuk 
menjadi seorang arkitek yang hafizah. Anisah 
bersama-sama rakan karibnya, Aida Syifa 
sering melakukan ulang kaji  pelajaran ketika 
di sekolah. 

Mata pelajaran yang diminati oleh Anisah 
ialah Matematik dan Pendidikan Seni Visual. 
Pencapaian yang memberangsangkan 
dalam akademik tidak menjejaskan prestasi 
hafazan Anisah. Kini, Anisah telah berjaya 
menghafal sehingga juzuk enam dengan 
bimbingan Ustazah Amirah Solehah. Selain itu, 
Anisah juga sering melakukan murajaah setiap 
kali selesai mengulang kaji pelajarannya di 
rumah. 

Manakala di rumah  pula, Anisah merupakan seorang anak 
yang rajin kerana selalu menolong ibunya melaksanakan 
kerja-kerja rumah. Anisah menunjukkan contoh teladan yang 
baik untuk adik-adiknya. Di samping itu, Anisah sekeluarga 
juga sering melakukan aktiviti bersama misalnya, menonton 
wayang, beriadah serta melancong pada musim cuti sekolah 
serta banyak lagi aktiviti-aktiviti lain. Sebelum tidur, Anisah 
akan memastikan semua kelengkapan persekolahannya 
telah disusun dan disediakan supaya tiada yang tertinggal 
untuk dibawa ke sekolah pada keesokan harinya.  

Pihak Lembaga Amanah Kebajikan Masjid Negeri Sarawak 
(LAKMNS) dan MATTARY umumnya turut berharap agar Anisah 
berjaya mempraktikan pendidikan yang berteraskan teladan 
‘salafussoleh” (orang-orang yang soleh) sesuai dengan 
peredaran zaman yang telah dipelajari semasa di MATTARY. 

ANISAH FATIN BINTI JAMLI

PELAJAR MATTARY

Tarikh Lahir  :  18 Mac 2005

Umur             :  12 tahun      

Asal               :  Kuching, Sarawak

Tahun            :  6 Al Biruni

Hobi              :  Melukis, melayari Internet dan   
    berbasikal

Cita-cita        : Menjadi arkitek yang hafizah

Anisah Fatin bersama rakan-rakan pengawas semasa 
menjalankan tugas di tangga utama menunggu 

kehadiran murid yang lewat. 

Anisah Fatin bersama keluarga semasa menghadiri majlis 
perkahwinan bapa saudaranya.

PROFIL GURU MATTARY

NURUL IKHSAN BINTI BOHARI

GURU MATTARY

Tarikh Lahir         :  10 September 1986

Umur                    :  31 tahun      

Asal                      : Taman Malihah, Kuching

Tarikh Mula  : 29 Disember 2014
Berkhidmat

Cikgu Nurul Ikhsan merupakan salah 
seorang guru yang mengajar akademik di 
Ma’had Tahfiz Tun Abdul-Rahman Ya’kub 
(MATTARY). Beliau merupakan anak bongsu 
daripada dua orang adik-beradik dan telah 
dilahirkan di Hospital Kem Terendak, Melaka. 
Cikgu Nurul Ikhsan lebih mesra dengan 
panggilan Cikgu Ikhsan suka mengisi masa 
terluang dengan melayari internet dan 
melancong ke destinasi yang menarik bersama 
keluarga.  

Mengimbas latar belakang pendidikan, 
Cikgu Nurul Ikhsan merupakan pemegang 
Diploma Pengurusan Bank, UiTM, Sarawak 
dan mendapat Ijazah Pembangunan Sumber 
Manusia di Universiti Malaysia Sarawak 
(UNIMAS). Cikgu Nurul Ikhsan merupakan 
seorang guru yang fasih berbahasa Melanau 
dengan baik dan amat menyayangi haiwan 
seperti kucing. Sikapnya yang baik dari segi 
tutur kata, kaya dengan budi bahasa serta 
amat komited dalam menjalankan setiap 
tugasan membuatkan beliau begitu disenangi 
oleh semua rakan sekerja. 

Memulakan perkhidmatan sebagai 
Guru Pelatih pada 29 Disember 2014 kini, 
beliau telah diserap dalam jawatan tetap 
sebagai Guru Akademik MATTARY. Beliau 
bertanggungjawab sebagai guru kelas 
4 Al-Biruni dan merupakan Ketua Panitia 
bagi subjek Sejarah. Selain mengajar subjek 
Sejarah, beliau juga mengajar subjek Bahasa 
Malaysia dan Dunia Seni Visual.

Cabaran yang beliau tempuhi sebagai 
seorang guru sepanjang mendidik anak-anak 
MATTARY ialah beliau sentiasa memastikan 
para pelajar dapat menguasai pelajaran 
yang diajar dan akan menyediakan bahan-
bahan pembelajaran  terbaik yang mampu 
menarik perhatian para pelajarnya untuk 
belajar bersungguh-sungguh. 

Besarlah harapan beliau agar anak-anak 
didik MATTARY berjaya menjadi insan yang 
berguna dan berbakti kepada kedua ibu 
bapa mereka.

Cikgu Nurul Ikhsan bergambar bersama 
keluarganya ketika melancong di Jakarta, Indonesia

Cikgu Nurul Ikhsan bergambar kenangan bersama 
para pelajar dari kelas 3 Al-Biruni sempena 
program Ramah Tamah Aidil Fitri Peringkat 

Sekolah.



PROFIL PELAJAR TATTARY>

PELAJAR TATTARY

Tarikh Lahir  :  7 Oktober 2011

Umur            :  6 tahun      

Asal              :  Kuching, Sarawak

Hobi              :  Bermain badminton 

Cita-cita         : Menjadi seorang doktor pakar

Adik Ayman Qaid bergambar kenangan 
bersama keluarga yang tersayang. 

Dilahirkan di Pusat Rawatan Keluarga 
Muip, Hospital Azzahra, Kuantan, Pahang 
pada 7 Oktober 2011, Nor Ashraff Haikal 
merupakan anak bongsu daripada dua adik-
beradik. Nor Ashraff Haikal atau lebih mesra 
dikenali sebagai Haikal dalam kalangan 
keluarga dan rakan-rakan merupakan 
seorang yang suka bergaul serta bermain 
bersama rakan sekelas.

Adik Haikal kini belajar di kelas 6 Bijak dan mula menghafaz al-Quran ketika usia 4 tahun di bawah 
bimbingan guru al-Quran iaitu Cikgu Farah Rofizah binti Madilan. Adik Haikal sangat meminati subjek 
Matematik dan Bahasa Inggeris di bawah pengajaran Guru Akademik iaitu Cikgu Julianawati binti 
Othman serta Pembantu guru Cikgu Nuranisah binti Bujang. 

Selain itu, adik Haikal sangat suka bersekolah di TATTARY kerana beliau seronok mempunyai ramai 
kawan selain daripada meminati aktiviti renang dan taekwondo. Beliau suka bercerita kepada 
ibunya mengenai aktiviti yang dilakukannya sepanjang waktu di kelas setiap kali balik daripada 
sekolah. Aktiviti rutin adik Haikal ialah membaca al-Quran bersama abang dan ibunya selain 
membaca buku cerita dan latihan akademik selepas sembahyang Maghrib. 

NOR ASHRAFF HAIKAL BIN AZWADI

>

Adik Haikal gemar menghabiskan masa 
lapangnya dengan membaca  al-Quran

Adik Haikal bersama-sama abang dan ibunya 
ketika Hari Raya  Aidilfitri 

Adik Haikal dan abangnya semasa melancong 
bersama keluarga di Negeri Melaka

Nama diberi Puan Kamsina binti Basri. 
Dilahirkan pada 19 November 1968. Puan 
Kamsina merupakan anak ke-2 daripada 11 
orang adik beradik. Dikurniakan 4 orang anak 
iaitu 3 lelaki dan seorang perempuan.

Sepanjang perkhidmatan di Lembaga 
Amanah Kebajikan Masjid Negeri Sarawak 
(LAKMNS), Puan Kamsina pernah bertugas 
sebagai Telefonis di Masjid Bandaraya Kuching 
pada tahun 2010 sehingga 2016. 

Kini beliau telah bertugas di Tadika Tahfiz Tun Abdul-Rahman Ya’kub (TATTARY) sebagai Pembantu 
Guru dan ditempatkan di kelas 4 Arif. Pada masa lapang, Puan Kamsina gemar meluangkan masa 
bersama-sama keluarga dengan melakukan aktiviti riadah seperti berjoging dan mengemas 
rumah.   

Sepanjang berkhidmat di LAKMNS, pengalaman manis yang tidak dapat dilupakan adalah ketika 
melayan pelbagai ragam anak-anak TATTARY dan membantu membuat persiapan sempena 
Majlis Konvokesyen TATTARY Kali Ke-7 Tahun 2016. 

Harapan agar dapat mengharumkan nama baik TATTARY umumnya dan nama baik LAKMNS 
khususnya agar dapat melahirkan pelajar yang soleh dan solehah.

KAMSINA BINTI BASRI

PEMBANTU GURU TATTARY

Tarikh Lahir                 :  19 November 1968

Umur                            :  49 tahun      

Asal                              :  Kuching

Tarikh Mula     :  29 Disember 2014
Berkhidmat

Gambar kenangan bersama anak didik TATTARY sempena Sambutan 
Hari Guru 2017.

Kamsina (kanan) bersama cikgu Saptuyah dan anak didik 
TATTARY sempena Ramah Tamah Aidilfitri TATTARY

PROFIL PEMBANTU GURU TATTARY



RASULULLAH S.A.W. 
GURU TELADAN
Sumber: bersamaumuliya.blogspot.com

Setiap tahun pada 16 Mei , Sambutan Hari 
Guru diadakan untuk menghargai jasa guru 
sebagai pendidik. Selaras dengan tema Hari 
Guru pada tahun 2017 iaitu Guru Pembina 
Negara Bangsa, peranan guru dalam 
membentuk murid yang berpengetahuan dan 
berkemahiran tinggi, memiliki jati diri yang 
kukuh, berdaya saing dan berpegang teguh 
kepada ajaran agama serta nilai sejagat telah 
menyumbang kepada kemajuan negara dan 
kesejahteraan rakyat Malaysia.

Dalam meraikan Sambutan Hari Guru setiap 
tahun, tahukah kita Rasulullah S.A.W. 
merupakan guru teladan yang perlu dicontohi 
oleh warga pendidik?

Dalam aspek pendidikan, baginda Rasulullah 
S.A.W. bukan sahaja bertindak sebagai 
penyampai ilmu, bahkan baginda Rasulullah 
S.A.W. juga berperanan sebagai pembimbing 
atau murabbi yang menggunakan 
pendekatan modeling sebagai kaedah dalam 
mentarbiyyah jiwa-jiwa manusia termasuk 
bangsa Arab Jahiliyyah pada zaman itu. Ini 
bertepatan dengan firman Allah S.W.T. dalam 
Surah Al-Ahzab (33: 21) yang bermaksud:

“Demi sesungguhnya, adalah bagi kamu 
pada diri Rasulullah S.A.W. itu contoh ikutan 
yang baik, iaitu bagi orang yang sentiasa 
mengharapkan (keredhaan) Allah S.W.T. 
dan (balasan baik) hari akhirat, serta ia 
pula menyebut dan mengingati Allah S.W.T. 
banyak-banyak (dalam masa susah dan 
senang) Rasulullah S.A.W. mengajarkan 
agar seorang guru mendidik dengan dengan 
cara yang lemah lembut dan berkhemah”. 

Sebagaimana sabda Rasulullah S.A.W., 
dari Abu Musa berkata: “Jika Rasulullah 
S.A.W. mengutus seseorang dari para 
sahabatnya dalam suatu perkara, beliau 
bersabda:

“Berikanlah berita gembira dan jangan 
membuat orang lari, permudahlah orang 
lain jangan engkau persulit”. (HR. Bukhari 
Muslim)

Kesimpulannya, berdasarkan keperibadian 
Rasulullah S.A.W. dalam pendidikan, salah 
satu ciri utama yang harus dimilki oleh 
seorang guru adalah pertama, memiliki rasa 
kasih sayang terhadap murid-muridnya 
dalam melaksanakan proses pembelajaran 
dan pengajaran agar dapat menimbulkan 
ketenangan dan rasa percaya diri pada diri 
murid terhadap gurunya. Selain itu, guru 
perlu menjadikan tugas mendidik sebagai 
ibadah kepada Allah S.W.T.


